
1. Fundarsetning. 

Oddviti setti fund og óskaði eftir að málum 8, 9 og 10 yrði bætt á dagskrána. 

Samþykkt samhljóða. 

 

2. Fundargerð Skólanefndar dags. 16. apríl. 

Í öðrum lið fundargerðarinnar kemur fram að skólastjóri hafi farið yfir skóladagatal 

næsta skólaárs, nemendafjölda og bekkjarskipulag. Skoðað verði með fyrirkomulag 

skólaakstur næsta vetur þ.e. hvort hann verði með sama hætti og nú er eða hvort 

fækkað verði um eina ferð á viku, yngstu nemendurnir bíði eftir þeim eldri og í staðin 

verði þeim boðið uppá íþróttaskóla á forræði íþróttafélagsins. Kanna þarf hug foreldra 

til þessa. Áætlaður fjöldi nemenda næsta skólaár eru 40 og þar af 20 í akstri.  

Kennarastöður við skólann eru sjö að skólastjóra meðtöldum auk þess sem gert er ráð 

fyrir tveimur stuðningsfulltrúum. Skólastjóri kynnti tillögu að tilhögun smíðakennslu 

næsta vetur og hvetur nefndin til að sú tillaga verði þróuð áfram. Fyrirhugað 

skólaferðalag nemenda 9 og 10 bekkjar verður til Vestmannaeyja. 

Í fjórða lið er komið inná verkáætlun vegna vinnu við skólastefnu sveitarfélagsins. 

Sveitarstjórn samþykkir annan lið fundargerðarinnar og hvetur formann skólanefndar 

í samráði við skólastjóra að flýta eins og kostur er að kanna hug foreldra til 

hugmyndar um fyrirkomulag skólaaksturs næsta vetur. 

Aðrir liðir fundargerðarinnar þarfnast ekki ályktunar við. 

  

 

3. Umsögn um drög að reglugerð um verndun Mývatns og Laxár. 

Fyrir fundinum liggja drög að reglugerð um verndun Mývatns og Laxár. Í ágúst 2011 

fékk sveitarstjórn Skútustaðahrepps til umsagnar frá Umhverfisráðuneyti, drög að 18 

greina reglugerð um verndun Mývatns og Laxár. Umsögn var skilað en engin 

viðbrögð bárust frá ráðuneytinu vegna þeirra, því leit sveitarstjórn svo á að undir 

hennar sjónarmið hefði verið tekið, en svo reyndist alls ekki vera. Þann 13. apríl s.l. 

berast fréttir af því að ný drög af reglugerðinni og nú í 27 greinum, hafi verið send til 

umsagnar hjá sveitarstjórnum Norðurþings og Þingeyjarsveitar og gefinn tæplega viku 

frestur til að skila inn athugasemdum því nú ríði á að afla henni staðfestingar. Af hálfu 

Skútustaðahrepps voru gerðar alvarlegar athugasemdir við Umhverfisráðuneytið 

vegna þessa og farið fram á að sveitarstjórn fengi drögin til umsagnar  þar sem 

verulegar breytingar hafi verið gerðar á þeim frá fyrri drögum, við því var orðið af 

hálfu ráðuneytisins. Það breytir því ekki að sveitarstjórn Skútustaðahrepps mótmælir 

harðlega þeim vinnubrögðum sem viðhöfð hafa verið við nefnda reglugerðarsmíð. 

Það er með öllu óforsvaranlegt og andstætt eðlilegum stjórnsýsluháttum að koma hafi 

átt reglugerðinni í gegn um stjórnsýsluna með þessum hætti. Ákvæði reglugerðarinnar 

varða almenn búsetuskilyrði á verndarsvæði Mývatns og Laxár og því hefði jafnframt 

verið eðlilegt að jarðeigendum á því svæði sem reglugerðin tekur til hefði líka verið 

gefinn kostur á að koma að athugasemdum. 

Athugasemdir sveitarstjórnar Skútustaðahrepps eru á m.f. fylgiskjali nr. 1. 

Sveitarstjórn Skútustaðahrepps hvetur Umhverfisráðuneytið til að vanda vinnubrögðin 

og bjóða sveitarstjórnum og íbúum Skútustaðahrepps, Þingeyjarsveitar og 

Norðurþings til almenns kynningarfundar um reglugerðina áður en henni verður aflað 

staðfestingar. Sátt þarf að ríkja um málið frá upphafi. Að öðum kosti mun 

sveitarstjórn Skútustaðahrepps áskilja sér allan rétt að leita réttar síns gegn þeim 

brotum sem hún telur á sér og íbúunum sveitarfélagsins framin. 



 

4. Drög að Verndar- og stjórnunaráætlun fyrir Hverfjall/Hverfell 

Fyrr í vetur var skipaður samráðshópur til að vinna drög að Verndar og 

stjórnunarætlun fyrir Hverfjall/Hverfell. Í hópnum er fulltrúi frá sveitarfélaginu, 

fulltrúi landeigenda í Vogum og fulltrúi Umhverfisstofnunar sem hafði yfirumsjón 

með verkinu. 

Ýmislegt rætt og fram komu margar ábendingar um það sem bætur mætti fara. Til að 

mynda þarf að greina betur á milli verndar- og stjórnsýsluáætlunarinnar annars vegar 

og framkvæmdaáætlunar hins vega. 

Samþykkt að fresta málinu til næsta fundar. 

 

5. Fulltrúi á aðalfund Grand Hótels Mývatns ehf. 11. maí. 

Fulltrúi Skútustaðahrepps verður Böðvar Pétursson 

 

6. Fulltrúi á aðalfund Atvinnuþróunarfélags Þingeyinga hf. 18. maí. 

Fulltrúi Skútustaðahrepps verður Eyrún Björnsdóttir. 

 

7. Fundargerð Skólanefndar dags. 7. maí. 

Í öðrum lið fundargerðarinnar kemur fram að smávægilegra breytinga er þörf á áður 

samþykktu skóladagatali 2012-2013 er viðkemur skipulagsdögum kennara. Umræður 

urðu vegna bréfs sem Menntamálaráðuneyti sendi á alla skólastjórnendur grunnskóla, 

skólaskrifstofa, sveitarfélaga og ýmissa hagsmunaaðila um skilgreiningu á 

skóladögum og kennsludögum. Skólanefnd sér ekki ástæðu til að breyta samþykktu 

skóladagatali vegna þessa. Rætt um að bjóða uppá nýsköpunarmennt sem valgrein 

næsta vetur og einnig er í skoðun að bjóða uppá val í föstum námsgreinum. Fram kom 

að Sigríður Sigmundsdóttir hefði farið yfir niðurstöður könnunar um Sjálfsmat skóla 

og verða þær kynntar á næstu dögum.  

Í þriðja lið eru tekin fyrir málefni leikskólans en Skólanefnd sér ekki að breytingar 

verði gerðar á lokun leikskólans sumarið 2012 en áréttar að heilsársopnun verði 

komið á fjárhagsáætlun fyrir árið 2013. Þá ítrekar nefndin að hraða frágangi á 

leikskólalóðinni. 

Sveitarstjórn samþykkir annan lið fundargerðarinnar, varðandi þriðja liðinn mun 

sveitarstjórn taka heilsársopnun leikskólans til skoðunar við næstu 

fjárhagsáætlunargerð. Aðrir liðir fundargerðarinnar þarfnast ekki ályktunar við. 

 

8. Fundarboð vegna stofnunar félags um kaup á 72,19% hlut í Grímsstöðum á 

Fjöllum. 

Eins og kunnugt er eru uppi áform um að sveitarfélög á norðausturlandi kaupi jörðina 

Grímsstaði á Fjöllum til endurleigu. Sveitarstjórn fagnar þeirri uppbyggingu  sem 

fyrirhuguð er á svæðinu hvort sem er í ferðaþjónustu eða öðrum atvinnugreinum sem 

styrkja búsetu og efla mannlíf. 

Sveitarstjórn Skútustaðahrepps telur sér ekki fært að taka þátt  í þeim kaupum á sama 

tíma og verið er að skera niður þjónustu við íbúa sveitarfélagsins. 

 

9. Ósk um þátttöku í gerð  kostnaðaráætlunar vegna lagningar ljósleiðara í 

Mývatnssveit. 

Fyrr á þessu ári var lauslega kynnt fyrir sveitarstjórn áhugi og athugun landeigenda 

Reykjahlíðar og Voga að lagningu ljósleiðar um alla Mývatnssveit og hugsanlegar 

aðkomu sveitarfélagsins að verkefninu. 



Sveitarstjórn Skútustaðahrepps tekur jákvætt í erindið og mun taka afstöðu til þátttöku 

þegar nánari upplýsingar liggja fyrir um fjölda þátttakenda og kostnað við gerð 

áætlunarinnar.  

Guðrún María vék af fundi undir þessum lið. 

 

10. Fulltrúi á aðalfund Mývatnsstofu ehf. 22. maí. 

Fulltrúi Skútustaðahrepps verður Eyrún Björnsdóttir. 

 

 

 

 

      Fleira ekki gert. 

      Fundi slitið. 

Dagbjört Bjarnadóttir, 

Böðvar Pétursson, 

Karl Emil Sveinsson, 

Eyrún Björnsdóttir, 

Friðrik K. Jakobsson. 

 


